
Í 20. og 21. øld hava tey kristnu í arabiska heiminum verið fyri eini minking í fólkatali. 
Talið er svunnið frá teimum vanligu 10 %, sum búgva í hvørjum arabiskum landið, 
undantikið Libanon, og í einstakum førum niður á tey 5 % og helst enn lægri.

JOHAN JACOBSEN

Hagtøl, ið eru neyv, dagførd 
og álítandi eru ikki altíð 
bara soleiðis at fáa 
hendur á. Hetta ger seg 

galdandi við sera ójøvnum hagtølum. 
Og til dømis hevur tað verið eitt 
umstrítt politiskt kjakevni í Libanon, 
júst hvussu nógv kristin búgva í lítla 
landinum við upp ímóti 6 milliónum 
íbúgvum. Hetta kemst serliga av, at 
stjórnarskipanin og eitt nú vallógin 
tekur atlit til fólkateljingina frá 
1932. Forsetaembætið er soleiðis 
reserverað einum umboði úr libanska, 
maronittiska kirkjusamfelagnum 
- ein grein úr Kristindómi, ið hevur 
sítt navn eftir halgimenninum 
kallað Mar Maron frá 3. øld og leitar 
sín libanska uppruna aftur heilt til 
900-talið, tá ið fólkaflyting fór fram, 
í økinum við markið millum Sýria 
og Turkaland, har hesi flýddu niðan 
í libanska fjallalendið. 

Men hagtølini vísa greitt eina 
gongd, ið sigur søguna um eina 
heimssøguliga fólkaflyting, um trong 
kor, um jagstran av minnilutum, 
samfeløg í kreppu, uppgerðum og 
nýliga forfylging og etniska útreinsan 
í Irak og Sýria. Tá ið talan er um eitt 
longri tíðarskeið skal sjálvsagt takast 

við tey demografisku fyribrigdi sum 
natúrligur deyðatíttleiki, føðingar 
og líknandi. Og hesi fyribrigdi hava 
heldur ikki verið til fyrimuns fyri 
fólkatalið hjá kristnu borgarunum í 
arabiska heiminum, sum oftast hava 
verið væl útbúnir.

Síðan ófriðurin í Sýria byrjaði 
eru 700.000 kristin, sambært ES 
parlamentinum í 2015, flýdd av 
landinum, tað svarar til 40 % av 
kristnu samfeløgunum í landinum. 
Aðrar keldur siga, at talið er hægri, 
heldur 60 %. (Í Irak eru heili 70% av 

teimum kristnu flýdd síðan 2003.)
Men hvar búgva kristnu minni-

lutarnir í arabiska heiminum? Hvør 
hevur teirra leiklutur og kor gjøgnum 
øldirnar verið, undir muslimskari 
herseting og stjórn (ár 650-750), 
undir Osmansku Stjórnarveldi (1300-

1924), í tjóðskaparligum rembingum 
(1870-1970), og nú enn nærri okkara 
tíðum, undir ávirkan frá politiskum 
andstøðurørslum, ofta islamistisk-
um?

2016 byrjar serstakliga illa, tá ið 
hugsað verður um at týðandi lond 
sum Iran og Saudiarabia føra eitt 
opið stríð á ymisku vígvøllunum í 
Miðeystri við at stuðla útvaldum  
pørtum. Meðan Iran fyrireikar seg 
til at handilsbannið til vesturheimin 
verður strikað, so øtast Saudiarabia 
iransku ávirkanin í økinum.

Við tað, at politiska støðan í Sýria 
sær út til at vera fastlæst í ruðuleika 
og teir týðandi aktørarnir ikki vilja 
seta seg við samráðingarborðið at 
tosa um vápnahvíld, ja so vera spá­
dómarnir um, at blóðuga stríðið ikki 
fær ein enda við bræðið, uppfyltir. Og 
av somu orsøk verður tað torførari at 
lívbjarga sær í Sýria.

Fólkið í landinum livir nú í einum 
sundurbrotnum samfelag, í økjum, 
sum eru meiri og minni avbyrgd 
or sakað av stríðnum. Av teimum 
eftir verandi 16 milliónum sýrunum, 
er umleið helvtin av hesum flýdd 
frá heimi teirra til meiri tryggari og 
friðarligari økir. Í pørtum av land­
in um, í økjum undir herdeildum 
hjá sýriska forsetanum, hevur ein 
meiri rímiligur liviháttur verið ger­
andis kostur. Eitt nú við almennum 
løn um, ferðasamband, skúlagongd, 
orku veitingum – so einum rímiligum 
statsapparati við bankum, løgreglu og 

meiri. Nú gingið verður inn í sætta 
árið við ófriði í landinum er hetta 
merkis vert. Tó, serliga ígjøgnum 
árið 2015 hava hesi viðurskifti verið 
fyri stórum broytingum; og tvs. tann 
skeiva vegin við ógoldnum lønum, 
dýrk aðum mat vørum, svíkjandi 

gjald oyra virði og veitingum annars. 
Stóri spurn  ingurin er so, um ikki 
nýggið árið 2016 kann vera árið, ið 
sýriski staturin av álvara kemur nær 
einum saman broti.

Hinumegin frontarnar í Sýria, í 
økjum, sum uppreistrarbólkar hava 

ræðið á, har sær tað verri út í mun 
til livikor hjá vanliga fólkinum. Upp­
reist rarbólkar hava ikki megnað at 
stjórna økinum og framhaldandi 
at reka skúlar, gjalda lønir og veita 
streym veitingar. Og í økinum, sum 
IS situr á, veksur trýstið enn meiri, 

serliga orsakað av bumbuherferðini 
hjá altjóða samgonguni og kurdisk um 
og irakskum álopum. Hesi bumbu­
álop hava nýliga eisini rakt olju keldur 
hjá IS, sum síðan ganga út yvir restina 
av landinum við orku støðum og 
streymveitingum, sum svíkja.

Fyri sýriska fólkið sær nýggja árið dapurt út. Nógv týðir uppá, at kreppan fer 
at versna enn meiri, í øllum førum fer stríðið at halda á fram og trýstið á illa 
sperda landið at vaksa. Tí vilja enn fleiri flóttafólk sleppa sær úr landinum ­ 
uttan iva norðureftir evropiska meginlandinum og nærri okkara leiðum

Iran kemur meiri og meiri inn í sýriska statskervið hjá Bashar al-Assad sum fíggjarligur stuðul. 
Og Turkaland fær størri og størri týdning fyri norðara part av Sýria

